
Pou Piblikasyon Imedyat: 4 novanm 2012

GOUVENE CUOMO SISPANN REGLEMAN POU PEMET DON DLO POTAB UP
NOUYOKE KI AFEKTE NAN OURAGAN SANDY

Jodi a, Gouvené Andrew M. Cuomo te mande pou yo modifye ak anile pou yon ti tan regleman eta a
pou pemet anpil milye kes don dlo potab fre pou distribiye ba Nouyokeé nan zon ki te frape di nan
Ouragan Sandy.

Pou pémet yo distribiye don dlo sa yo, Gouvene a te pibliye yon Dekré Egzekitif pou sispann ak
modifye régleman Depatman Sante pou pwodui nan boutey ak pwodui dlo an gwo yon manifakti.
Depatman Pwoteksyon Anviwonman (DEC) Eta a te pibliye anilasyon endividyel egzijans pou depo
bwat pou dlo manifakti yo bay kom don, epi | ap konsidere 16t demann pou anilasyon.

Gouveéne Cuomo di konsa, “Li enpotan pou rezev dlo potab yo kapab rive jwenn Nouyoke ki nan
bezwen yo san pedi tan. Aksyon Eta a fé jodi a pou ede konpayi yo distribiye dlo nan boutey pou
kominote ki frape di yo se bagay ki bon ak pratik pou fe, pandan n ap pwoteje sante ak sekirite piblik
la. Mwen di konpayi yo mési pou don yo bay pou ede Nouyoke yo pandan moman ijans sa a.”

Konpayi Anheuser-Busch te pake anpil milye kés dlo potab nan bwat pou fé don ba kominote ki
manke anpil dlo akoz Ouragan Sandy. Paske konpayi an pa pwodui dlo potab anjeneral ki distribiye
nan New York, konpayi an pa t gen setifikasyon ki nesese pou distribiye pwodui konsa. Apre
revizyon, espe sekirite dlo Depatman Sante te satisfe paske dlo a bon pou moun bwe.

Dekre Egzekitif Gouvene a jodi a sispann ak modifye régleman Depatman Sante yon fason pou yo
ka fé don dlo Anheuser-Busch pou efo sekou akoz katastwof la. Li otorize Manm Komisyon Sante a
pou aksepte don anplis le, sou demann li, yo satisfe prensip yo pou asire sekirite pwodui a.

Anplis Anheuser-Busch, Walmart ap fe don dlo nan boutéy tou pou zon ki afekte nan ouragan an nan
Vil New York.

Pou sipote don dlo sa yo, DEC p ap ranfose séten dispozisyon Lwa Eta a sou Resipyan ki ka
Retounen, ki rele Bottle Bill, pou dlo potab yo pou efo sekou nan ijans jouk nan dat 9 novanm 2012.
Bottle Bill egzije kounye a pou chak bwat bwason yo vann oswa distribiye nan New York dwe gen
depo yon moun ki fé demann depi komeésyal te pran, epi chak bwat dwe endike aklé valé
ranbousman New York. DEC p ap ranfose egzijans sa yo pou dlo potab Anheuser-Busch ak Walmart
bay kom don pandan peryod sa a. DEC ap konsidere demann 10t konpayi fé pou anilasyon Ié yo vile
fe don dlo pou efo sekou a.

Sant ranbousman, konsomate ak detayan yo ta dwe konnen ka gen boutey dlo yo pa t peye yon depo,
epi poutét sa yo ta dwe retounen yo pou ranbousman. Yo ta dwe resikle bwat sa yo nan pwogram
resiklaj regilye plastik ak metal.

